
«Қазақстан Республикасының Ұлттық Банкі ақша-кредит саясатын 
iске асыру шеңберінде аукциондар өткізген кезде жасалатын қосылу шарттарының стандартты нысандарын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 
24 қыркүйектегі № 133 қаулысына өзгерістер мен 
толықтыру енгізу туралы
«Қазақстан Республикасының Ұлттық Банкі туралы» 1995 жылғы 30 наурыздағы Қазақстан Республикасының Заңына сәйкес Қазақстан Республикасының Ұлттық Банкі ақша-кредит саясатын iске асыру шеңберінде аукциондар өткізген кезде жасалатын қосылу шарттарының стандартты нысандарын жетілдіру мақсатында Қазақстан Республикасы Ұлттық Банкінің Директорлар кеңесі ҚАУЛЫ ЕТЕДІ:

1. «Қазақстан Республикасының Ұлттық Банкі ақша-кредит саясатын iске асыру шеңберінде аукциондар өткізген кезде жасалатын қосылу шарттарының стандартты нысандарын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 24 қыркүйектегі № 133 қаулысына мынадай өзгерістер мен толықтыру енгізілсін:

көрсетілген қаулыға 1-қосымша болып табылатын Қазақстан Республикасы Ұлттық Банкінің қысқа мерзімді ноттарымен операциялар жасауға қосылу шартында:
2.2.2, 2.2.3 және 2.2.4-тармақтар мынадай редакцияда жазылсын:

«2.2.2. Бастапқы агент Қағидаларды бұзған, сондай-ақ Шарттың 2.3.7-тармағында көзделген міндеттерді орындамаған жағдайда, Шарттың 2.4.2-тармағында көзделген жағдайларды қоспағанда, Бастапқы агентті біржақты тәртіппен Ұлттық Банктің қысқа мерзімді ноттарының қатарынан бес аукционына қатысудан шеттетуге;

2.2.3. Шарттың 2.3.7-тармағында көзделген міндеттерді орындамаған жағдайда, Шарттың 2.4.2-тармағында көзделген жағдайларды қоспағанда, Қазақстан Республикасының заңнамалық актілерінде және Ұлттық Банктің нормативтік құқықтық актілерінде көзделген тәртіппен Бастапқы агенттің Ұлттық Банкте ашылған банктік шотынан (шоттарынан) орындалмаған міндеттемелер сомасының мөлшерінде ақша алуға;

2.2.4. Бастапқы агент Ұлттық Банктің қысқа мерзімді ноттарымен операциялар бойынша міндеттемелерді бір жыл ішінде екі және одан да көп рет орындамаған жағдайда, Шарттың 2.4.2-тармағында көзделген жағдайларды қоспағанда, Бастапқы агенттің бағалы қағаздар нарығында брокерлік және (немесе) дилерлік қызметті жүзеге асыруға лицензиясының қолданылуын тоқтата тұруға немесе қаржы нарығына қатысушылар алдындағы ағымдағы міндеттемелерді орындамауды қоса алғанда, Бастапқы агенттің қаржылық жағдайының нашарлауына объективті айғақтар болған жағдайда, Бастапқы агентке жазбаша хабарлай отырып, Бастапқы агентті осы тармақшада көрсетілген оқиғалар орын алған сәттен бастап бір жылға дейінгі кезеңге Ұлттық Банктің қысқа мерзімді ноттарының аукциондарына қатысудан шеттетуге құқылы.»;

мынадай мазмұндағы 2.4.2-тармақпен толықтырылсын:

«2.4.2. егер Ұлттық Банктің қысқа мерзімді ноттары аукционының нәтижесі бойынша Ұлттық Банктің сатып алынған қысқа мерзімді ноттары бойынша есеп айырысу күні уәкілетті мемлекеттік органдар немесе лауазымды тұлғалар Бастапқы агент клиентінің банктік шоты бойынша шығыс операцияларын тоқтата тұрған, мемлекеттік органдар немесе лауазымды тұлғалар Бастапқы агент клиентінің банктік шотындағы ақшаға тыйым салған және (немесе) Бастапқы агент клиентінің мүлкін басқаруға уақытша шектеу қойылған не растайтын құжаттарды ұсына отырып Бастапқы агенттің клиентін терроризм мен экстремизмді қаржыландыруға байланысты ұйымдар мен тұлғалардың тізбесіне енгізген жағдайда, Ұлттық Банктің қысқа мерзімді ноттарын сатып алудан бас тартуға құқылы.».

2. Монетарлық операциялар департаменті (Молдабекова Ә.М.) осы қаулыны Қазақстан Республикасы Ұлттық Банкінің ресми интернет-ресурсына орналастырсын.

3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Ж.Б. Құрмановқа жүктелсін.

4. Осы қаулы
 Қазақстан Республикасы Ұлттық Банкінің ресми интернет-ресурсына орналастырылған күннен бастап он жұмыс күні өткен соң күшіне енеді.

	Ұлттық Банк
   Төрағасы
	Д. Ақышев

	Дұрыс:

Бас маман-ҚРҰБ Директорлар кеңесінің хатшысы                                                        
	М. Саитова


� «Қазақстан Республикасының Ұлттық Банкі ақша-кредит саясатын iске асыру шеңберінде аукциондар өткізген кезде жасалатын қосылу шарттарының стандартты нысандарын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 24 қыркүйектегі № 133 қаулысына өзгерістер мен толықтыру енгізу туралы





